
Almaniya Federativ Respublikasının 
Prezidenti Zati-aliləri cənab  
Frank-Valter Ştaynmayerə

Hörmətli cənab Prezident!
Almaniya Federativ Respublikasının 

Prezidenti vəzifəsinə yenidən seçilməyiniz 
münasibətilə Sizi ürəkdən təbrik edirəm.

Biz bu il Azərbaycan ilə Almaniya ara-
sında diplomatik əlaqələrin qurulmasının 
otuz illiyini qeyd edəcəyik. Bu dövr ərzində 
ikitərəfli səviyyədə nail olduğumuz siya-
si dialoq, bir sıra sahələrdə formalaşmış 
qarşılıqlı faydalı əməkdaşlıq ölkələrimizin 
maraqlarına və xalqlarımızın mənafelərinə 
xidmət edir.

İnanıram ki, dövlətlərarası 

münasibətlərimiz və səmərəli 
əməkdaşlığımız istər ikitərəfli qaydada, 
istərsə də Avropa İttifaqı çərçivəsində 
birgə səylərimizlə bundan sonra da inkişaf 
edəcək və genişlənəcəkdir.

Sizə möhkəm cansağlığı, xoşbəxtlik, 
məsul fəaliyyətinizdə uğurlar diləyirəm.

Hörmətlə,
İlham ƏLİYEV 

Azərbaycan Respublikasının 
Prezidenti

Bakı şəhəri, 15 fevral 2022-ci il 

ABŞ səfiri: Vaşinqton və Ankara 
Qafqazda birlikdə fəaliyyət göstərir 

ABŞ və Türkiyə Qafqazda və Şimali Afrikada birlikdə fəaliyyət göstərir və bu 
münasibətlərin hər iki tərəf üçün faydası böyükdür.

ABŞ-ın Türkiyədəki səfiri Ceffri Fleyk 
“Anadolu” agentliyinə müsahibəsində 
deyib: “ABŞ və Türkiyə olaraq yaxın 
münasibətlərimizin faydasını görürük. 
Təhlükəsizliyimiz güclənib. Türkiyə 70 ildir 
ki, NATO üzvüdür, ona görə də bu sahədə 
bir çox ortaq maraqlarımız mövcuddur”.

Səfir Ceffri Fleyk Türkiyə ilə 
Ermənistan arasında münasibətlərin 
normallaşması prosesini çox yaxşı hadisə 
adlandırıb: “Biz bu prosesi məmnuniyyətlə 
qarşılayırıq. Birincisi Rusiyada baş 
tutmuş, ikincisi isə Vyanada keçiriləcək 
xüsusi nümayəndələrin görüşü bizi 
sevindirir. İstanbulla Yerevan arasında 
birbaşa uçuşların başlaması da çox vacib 
addımdır”.

“Xalq qəzeti”

Yanvar ayında 9,25 milyard manatlıq ÜDM istehsal olunmuşdur
Cari ilin yanvar ayında ölkədə 9 mil-

yard 257,6 milyon manatlıq və ya əvvəlki 
ilin eyni dövrü ilə müqayisədə 5,8 faiz 
çox ümumi daxili məhsul (ÜDM) istehsal 
olunmuşdur.

Dövlət Statistika Komitəsindən verilən 
məlumatda bildirilir ki, iqtisadiyyatın neft-qaz 
sektorunda əlavə dəyər 0,6 faiz, qeyri neft-qaz 
sektorunda isə 8,8 faiz artmışdır.

ÜDM istehsalının 54,4 faizi sənaye, 8,4 faizi 

ticarət, nəqliyyat vasitələrinin təmiri, 6,6 faizi 
nəqliyyat və anbar təsərrüfatı, 3,0 faizi tikinti, 
2,4 faizi kənd təsərrüfatı, meşə təsərrüfatı və 
balıqçılıq, 1,4 faizi informasiya və rabitə, 1,0 
faizi turistlərin yerləşdirilməsi və ictimai iaşə 
sahələrinin, 15,6 faizi digər sahələrin payına düş-
müş, məhsula və idxala xalis vergilər ÜDM-in 7,2 
faizini təşkil etmişdir.

Əhalinin hər nəfərinə düşən ÜDM 922,2 ma-
nata bərabər olmuşdur.

Samirə ƏLİYEVA,  
“Xalq qəzeti”

Qarabağın böyük 
zəfərdən başlayan 
yeni növrağı 

Azərbaycan Ordusu 2020-ci il noyabrın 10-da Vətən 
müharibəsini tarixi qələbə ilə başa çatdıraraq düşməni 
kapitulyasiya aktını imzalamağa məcbur etdi. Üçtərəfli 
bəyanatın şərtlərinə əsasən noyabr ayının 20-də Ağdam hərbi 
əməliyyat keçirilmədən, siyasi yolla işğaldan azad edilərək 
Azərbaycanın yurisdiksiyasına qaytarıldı. Bundan sonra isə 
əsas diqqət rayonun düşməndən təmizlənən ərazilərinin 
bərpasına yönəldi. 

Prezident İlham Əliyev ötən il 
mayın 28-də Ağdam ictimaiyyətinin 
nümayəndələri ilə görüşündə 
erməni vandalizminin qurbanı olan 
Ağdam şəhərində aparılacaq bərpa-
quruculuq layihələri nəticəsində bura-
da yüksək sosial şərait yaradılacağını 
da diqqətə çatdırdı: “Bu gün sizə 
təqdim ediləcək Ağdam şəhərinin Baş 
planı bu sözümün təsdiqidir. Biz elə 
bir şəhər quracağıq, elə bir Ağdam 
quracağıq ki, bütün dünya üçün örnək 
olacaqdır”.

Həmin gün dövlətimizin başçı-
sının Ağdama səfəri çərçivəsində 
şəhərin Baş Planının hazır olması ilə 
artıq bərpa-quruculuq layihələrinin 
reallaşdırılmasına start verildi. 

 Bərdə-Ağdam avtomobil yolunun, 
Ağdam şəhərinin bərpasının təməl 
daşının, şəhərdə inşa olunacaq ilk 
yaşayış binasının, 1 saylı məktəbin, 
sənaye parkının təməli qoyuldu. 

Prezident İlham Əliyevə səfər 
çərçivəsində Ağdamda Zəfər və açıq 
hava altında işğal muzeylərinin yara-
dılacağı barədə verilən məlumat da 
diqqət çəkdi. İtaliya şirkəti tərəfindən 
hazırlanan muzeylər kompleksinin 
konsepsiyasında əsas məqsədin 30 
illik işğal dövründə Azərbaycan xalqı-
nın keçdiyi çox çətin yolu göstərmək, 
erməni vandailizminin dəhşətlərini, 
silahlı qüvvələrimizin qəhrəmanlığını 
nümayiş etdirmək olduğu bildirildi. 

(ardı 4-cü səhifədə)

Prezidentin Mətbuat Xidmətinin məlumatı
Fevralın 15-də NATO-nun Baş 

katibi Yens Stoltenberq Azərbaycan 
Respublikasının Prezidenti İlham Əliyevə 
zəng edib.

Söhbət zamanı NATO-nun Baş  katibi 
ötən ilin dekabrında NATO-ya səfəri və 
NATO-nun ali orqanı olan Şimali Atlantika 
 Şurasında çıxışına görə Prezident İlham 
Əliyevə təşəkkürünü ifadə edib.

Dövlətimizin başçısı dəvətə və göstərilən 
qonaqpərvərliyə görə təşəkkürünü bildirib.

Telefon danışığı əsnasında Azərbaycan–
NATO əlaqələrinin  inkişafından məmnunluq 

ifadə olunub, Cənubi Qafqaz regionunda 
postmünaqişə vəziyyəti, Ukrayna ətrafında 
cərəyan edən proseslərə və dünya ener-
ji bazarındakı mövcud duruma dair fikir 
mübadiləsi aparılıb.

NATO-nun Baş katibi Avropanın etibarlı 
qaz təchizatçısı olmasına və qaz ixracını 
artırmasına görə Azərbaycana təşəkkürünü 
ifadə edib.

Prezident İlham Əliyev Azərbaycanın 
enerji məhsulu növlərinin önəmli ixracatçısı 
kimi etibarlı tərəfdaş olaraq qalmaqda davam 
edəcəyini diqqətə çatdırıb.

Türkiyə Böyük Millət Məclisində mətbuat konfransı zamanı Milliyyətçi 
Hərəkat Partiyasından (MHP) olan deputat Yaşar Karadağ qeyd edib ki, 
Türkiyə Çernobıl AES-ə görə 40 minə qədər insanın həyatına son qoyan 
faciə kimi bir fəlakətin təkrarlanmasına imkan verməməlidir.

Türkiyə parlamentində sərhədyanı İğdır 
vilayətini təmsil etdiyini bildirən Yaşar Karadağ 
Ermənistandakı Metsamor Atom Elektrik 
Stansiyasının dərhal bağlanmasına çağırış 
edib. 

Millət vəkili ötən gün Ermənistan–
Gürcüstan sərhədində baş verən və 
Türkiyənin İğdır, Qars, Ərdəhan və Ağrı 
vilayətlərinin sakinlərinin də hiss etdiyi 

5,3 bal gücündə zəlzələnin böyük təhlükə 
doğurduğunu vurğulayıb.

Millət vəkili qeyd edib ki, Ermənistanda 
AES-də baş verəcək hər hansı qəza 
avtomatik olaraq İğdır, Van, Ağrı və 
Ərzurumda radiasiya fonunu yüksəldəcək və 
xərçəng xəstəliyinin artmasına səbəb olacaq.

“Xalq qəzeti” 

Türkiyəli deputat  
Metsamor AES-i dərhal  
bağlamağa çağırıb

Sülhə nail olmaq üçün ölkələr bir-
birinin ərazi bütövlüyünü tanımalıdırlar

Dövlət başçımızın həm ölkədaxili, həm də xaricə istənilən səfəri Azərbaycanın 
gələcəyi ilə bağlı mühüm bəyanatların səsləndirilməsi, proqnozların dilə 
gətirilməsi və ya perspektivdəki planların ilk müjdəsinin verilməsi baxımından 

əhəmiyyətli olur və yadda qalır. Prezident İlham Əliyevin və birinci xanım Mehri-
ban Əliyevanın fevralın 13-də Ağdama və Ağcabədiyə səfərləri də bir neçə cəhətdən 
əlamətdar oldu. 

(ardı 2-ci səhifədə)

Əlbəttə ki, Ermənistan – Azərbaycan arasında sülh müqaviləsi olmalıdır. 
Beynəlxalq hüququn norma və prinsipləri əsasında qarşılıqlı surətdə ölkələrin 
ərazi bütövlüyünü tanımaq şərtilə bu sülh müqaviləsi imzalanmalıdır... Ancaq heç 
vaxt Azərbaycan xalqı bu vəhşiliyi unutmamalıdır. Heç kim bu vəhşiliyi unutma-
malıdır.

İlham ƏLİYEV
Azərbaycan Respublikasının Prezidenti

Ağdam, 13 fevral 2022-ci il

Sergey Lavrov: 3+3 formatı 
region ölkələrinin mənafeyini 
daha yaxşı təmin edə bilər 
Ümid edirik ki, 3+3 formatı (Azərbaycan, Ermənistan, 
Gürcüstan, Rusiya, Türkiyə və İran) çərçivəsində 
Tehranda keçiriləcək növbəti iclas region ölkələrinin 
mənafeyinin daha yaxşı təmin olunması ilə 
nəticələnəcək.

Rusiya Fedrasiyasının Xarici İşlər naziri Sergey Lavrov 
iranlı həmkarı Hüseyn Əmir Abdullahianla telefon söhbətində 
bildirib ki, Rusiya İranın 3+3 formatı çərçivəsində 2-ci iclasa 
evsahibliyi etməsini alqışlayır.

Telefon söhbətində İranın Xarici İşlər naziri Hüseyn 
Əmir Abdullahian da Cənubi Qafqazla əlaqədar 3+3 formatı 
çərçivəsində 2-ci iclası böyük fürsət adlandırıb.

H.Əmir Abdullahian qeyd edib ki, bu iclas region ölkələri 
və xalqların mənafeyi istiqamətində regional əməkdaşlığın 
möhkəmləndirilməsi və həmrəylik üçün böyük önəm kəsb 
edir.

“Xalq qəzeti”



Qarabağın böyük zəfərdən başlayan yeni növrağı 
(əvvəli 1-ci səhifədə)
Prezident İlham Əliyevə 

səfər çərçivəsində Ağdamda 
Zəfər və açıq hava altında İşğal 
muzeylərinin yaradılacağı barədə 
verilən məlumat da diqqət çəkdi. 
İtaliya şirkəti tərəfindən hazırlanan 
muzeylər kompleksinin konsep-
siyasında əsas məqsədin 30 
illik işğal dövründə Azərbaycan 
xalqının keçdiyi çox çətin yolu 
göstərmək, erməni vandailizminin 
dəhşətlərini, silahlı qüvvələrimizin 
qəhrəmanlığını nümayiş etdirmək 
olduğu bildirildi. 

Ötən müddətdə Ağdamda 
görülən bərpa-quruculuq işləri 
genişmiqyaslı olması ilə diqqət 
çəkir. Prezident İlham Əliyev bir 
neçə gün bundan əvvəl Ağdam 
Cümə məscidində bərpa işlərinin 
gedişi ilə tanış olduqdan sonra 
etdiyi çıxışında da bildirib ki, Ağ-
damın bərpası ilə bağlı  kompleks 
tədbirlər görülməsi rayonun qısa 
müddət ərzində yenidən qurul-
masımasını şərtləndirir. Səfər 
çərçivəsində bir neçə təməlqoyma 
mərasiminin, bu istiqamətdə digər 
addımların atılması da bunun 
bariz ifadəsidir: “Bu gün Ağdam 
şəhərində sənaye parkının ilk 
rezidentləri tərəfindən yaxın 
gələcəkdə istifadəyə veriləcək 
yeni müəssisələrin təməl daşı 
qoyuldu. Sənaye parkının təməl 
daşını mən keçən dəfə Ağdamda 
qoymuşdum, Müstəqillik Günündə 
qoymuşdum. Bu gün isə artıq ilk 
müəssisələrin təməli qoyuldu. 
Artıq 5 rezident vardır və onlar işə 
başlayırlar. Beləliklə, 190 hektar 
ərazidə qurulacaq Ağdam Sənaye 
Parkının ilk müəssisələri artıq bu 
sahədə ilk addımlarını atır. Bu, çox 
önəmli hadisədir...”

Xatırladaq ki, dövlətimizin baş-
çısı Ağdama səfər çərçivəsində 
burada Sənaye Parkında iki 
müəssisənin təməlinin qoyulması 
respublikamızda hazırda geniş 
miqyas alan sənayeləşdirmə 
siyasətinin Qarabağın bərpasında 
da xüsusi yer tutmasının bariz 
ifadəsidir. Çünki bu sahənin-
sənayenin qeyri-neft sektorunun 

bölgədə inkişafı həm düşməndən 
təmizlənən ərazilərin canlandı-
rılmasını sürətləndirir, həm də 
yeni iş yerlərinin yaradılmasını, 
burada məskunlaşan əhalinin 
məşğulluğunun təmin olunmasını 
şərtləndirir. 

Onu da qeyd edək ki, qeyri-

neft sektorunun inkişafına mühüm 
töhfə verən sənaye parklarında 
sahibkarlığın inkişafı üçün əlverişli 
şərait yaradılıb və rezidentlər 
üçün stimullaşdırıcı tədbirlərin 
tətbiqünə üstünlük verilib. Hazırda 
Azərbaycanda fəaliyyət göstərən 
5 sənaye parkının – Sumqayıt 
Kimya, Balaxanı, Mingəçevir, 
Qaradağ və Pirallahı sənaye 
parklarının sırasına dövlətimizin 
başçısının 2021-ci il 28 may tarixli 
müvafiq fərmanına əsasən Ağ-
dam, 4  oktyabr tarixli fərmanı ilə 
Araz Vadisi İqtisadi Zonası sənaye 
parklarının da adları əlavə edilib. 
Beləliklə, respublikada bu cür 
qeyri-neft sənaye mərkəzlərinin 
sayı 7-yə çatdırılıb. 

Regionların, xüsusilə də kiçik 
və orta sahibkarlığın inkişafında 
sənaye məhəllələri də əhəmiyyətli 
rol oynayır. Bu gün ölkəmizdə 5 
sənaye məhəlləsi – Hacıqabul, 
Masallı, Neftçala, Sabirabad və 
Şərur sənaye məhəllələri fəaliyyət 
göstərir.

İndiyədək rezidentlik statusu 
verilən 90 sahibkarlıq subyek-
tinin 58-i istehsal fəaliyyətinə 
başlayıb. Həyata keçirilən isla-
hatlar nəticəsində sənaye zona-
larında məhsul istehsalı və ixracı 
istiqamətində müsbət dinamika 
müşahidə olunub. Ötən il 2,4 
milyard manatlıq məhsul isteh-
salı ilə sənaye zonalarının ölkə 
sənayesinin qeyri-neft sektorunda 
xüsusi çəkisi 15,5 faiz, qeyri-neft 
sənaye məhsullarının ixracında 
isə xüsusi çəkisi 30,8 faiz (959,3 
milyon manatlıq ixrac) təşkil edib. 
Sənaye zonalarında istehsal olu-
nan məhsullar dünyanın 35-dən 
çox ölkəsinə ixrac edilirb.

Vətən müharibəsində 
Azərbaycanın qazandığı böyük 
zəfərlə ərazi bütövlüyümüzün 
bərpa olunması, işğaldan azad 
edilmiş torpaqlarımızın ölkə 
iqtisadiyyatına reinteqrasiyası, 
regionda mövcud yeni reallıqlar və 
əməkdaşlıq imkanları, beynəlxalq 
və regional nəqliyyat-logistika 
dəhlizlərinin artan potensialı 
respublikamızın sürətli inkişafı 
üçün əlavə stimul yaradır. İqti-

sadi resursları, təbii ehtiyatları, 
enerji mənbələri, yeraltı metal 
filizi yataqları, termal suları, tikinti 
materialları üçün xammal bazası, 
nəqliyyat-tranzit, turizm imkanla-
rı və s. düşməndən təmizlənən 
ərazilərimizə investor marağını da 
artırır. Ağdamın Qarabağ regio-
nundakı strateji coğrafi mövqe-

yi, Qarabağla digər bölgələrin 
qovuşuğunda yerləşməsi, insan 
resursları potensialı və infrast-
ruktura çıxış imkanları şəhərin 
gələcəkdə Qarabağın sənaye 
mərkəzinə çevrilməsi imkanları-
nı genişləndirir. Ağdam Sənaye 
Parkının yaradılması da məhz bu 
məqsədə xidmət edir.

Görülən bütün bu işlər Ağ-
dam Sənaye Parkında yaradılan 
müəssisələrin yerli istehsalın inki-
şafına təkan verməklə, bölgənin 
resurslarının iqtisadi dövriyyəyə 
cəlb edilməsinə, Qarabağın 
dirçəlişinə, bütünlükdə ölkəmizdə 
qeyri-neft sənayesinin inkişafına 
mühüm töhfə verəcəyi əminliyi 
yaradır. Bütün bunlarla bərabər, 
həm də yeni iş yerlərinin açılması-
nı, məşğulluğun təmin olunmasını 
şərtləndirir. Prezident İlham Əliyev 
Ağdam Cümə məscidində bərpa 
işlərinin gedişi ilə tanış olduq-
dan sonra etdiyi çıxışında da bu 
barədə deyir: “Ağdam şəhərinin 
gələcək inkişafı ilə bağlı plan-
larımızda, ilk növbədə, yaşayış 
binalarının inşası və iş yerlərinin 
açılması var. Çünki burada yaşa-
yacaq ağdamlılar işlə təmin olun-
malıdırlar. İş yerlərinin yaradılması 
ilə bağlı əlavə addımlar da atıla-
caq. Əminəm ki, yaxın gələcəkdə 
Ağdam Sənaye Parkında onlarla 
müəssisə işə başlayacaqdır”. 

Dövlətimizin başçısı çıxışın-
da iş adamlarına da Ağdama, 
eləcə də azad edilmiş bütün 
digər ərazilərə sərmayə qoyma-
larına çağırış edib. Ölkə rəhbəri 
Azərbaycanda hazırda sahibkarlar 
üçün əlverişli investisiya mühiti 
yaradıldığını, bölgələrdə infrast-
ruktur layihələrinin icrasının özəl 
bölməyə geniş meydan açdığını, 
dövlətin sahibkarlara həm mənəvi-

siyasi dəstək verdiyini, həm də 
güzəştli kreditlərlə təmin etdiyini 
bildirib. 

Prezident İlham Əliyev çıxışın-
da Ağdamın sürətli bərpasından 
danışarkən, bu səfər çərçivəsində 
iki yarımstansiyanın işə salındığı-
nı, mehmanxana, mərkəzi şəhər 
xəstəxanası və yaşayış komplek-
sinin təməlinin qoyulduğunu, bu-
nunla da düşməndən təmizlənən 
bu ərazinin hərtərəfli inkişafına 
zəmin yarandığını vurğulayıb. 

Dövlətimizin başçısı Ağdamın 
inkişafı üçün kompleks tədbirlərin 
bundan sonra da sürətlə da-
vam etdiriləcəyini, hazırda qaz 
xətlərinin çəkilişi layihəsi üzərində 
iş aparıldığını, bura içməli suyun 
gətirilməsi, o cümlədən, Xaçınçay 
su anbarının təmiri layihəsinin 
builki İnvestisiya Proqramında öz 
ifadəsinin tapdığını da diqqətə 
çatdırıb. 

Ağdamın yol-nəqliyyat 
 infrastrukturu da tamamilə yenidən 
qurulur. Bərdə–Ağdam avtomobil 
və dəmir yolu inşa edilir. Avtomo-
bil yolunun təqribən bir ilə hazır 
olacağı gözlənilir. Bundan başqa, 
dövlətimizin başçısının göstərişi ilə 
Füzuli–Ağdam avtomobil yolunun 
çəkilişi layihəsi də artıq icra edilir. 
Bu yolun həm Füzuli və Ağdam 
şəhərlərini, həm də Ağdamı 
Füzuli Beynəlxalq Hava Limanı ilə 
birləşdirəcəyi nəzərdə tutulur. 

Prezident İlham Əliyev çıxı-
şında bildirib: “Ağdamda həyata 
keçirilən layihələr onu göstərir 
ki, biz tarixi zəfərdən sonra vaxt 
itirmədən bu işlərə start vermişik, 
siyasi iradə ortaya qoymuşuq, 
bütün maliyyə və texniki imkanları-
mızı, kadr potensialımızı səfərbər 
etmişik. Bütün bu işləri biz özümüz 
görürük, öz vəsaitimiz hesabına, 

büdcəmiz hesabına, heç kimdən 
yardım istəmədən, heç bir kre-
dit almadan. Bunu Azərbaycan 
vətəndaşları edir. Əlbəttə ki, 
müxtəlif xarici şirkətlər artıq bu 
işlərdə fəal iştirak edirlər. Bu 
şirkətlərin sayı artmaqdadır. Mən 
çox şadam ki, həm yerli şirkətlər, 
həm xarici şirkətlər azad edilmiş 
torpaqlarda işləməyə can atırlar, 
maraq göstərirlər və biz bunu 
alqışlayırıq”.

Bütün bunlar onu göstərir ki, 
Qarabağın bərpası ilə bağlı qar-
şıda icra ediləcək genişmiqyaslı 
layihələr var. Bu işləri maksimum 
səmərə ilə və keyfiyyətlə həyata 
keçirmək üçün, əlbəttə, düşünül-
müş strategiyanın mövcudluğu 
zəruridir. Buna görə də bütün 
şəhərlərin Baş plan əsasında 
yenidən qurulması nəzərdə 
tutulur. Artıq Ağdam və Füzulinin 
Baş planları hazırdır və müəyyən 
layihələr bu əsasda icra edilir. 
Bu gün yerli və xarici şirkətlər 
tərəfindən digər şəhərlərin də Baş 
planları işlənilir. Onlar hazır olan 
kimi praktiki işlərə başlanılacağı 
nəzərdə tutulur. 

Qarabağ və Şərqi Zəngəzurda 
Azərbaycanın tarixi, dini 
abidələrinin bərpası da quruculuq 
işləri ilə paralel şəkildə aparılır. 
Dövlətimizin başçısının çıxışında 
vurğulandığı kimi, artıq Ağdam 
Cümə məscidinin bərpa işlərinə 
başlanılır. 

Xatırladaq ki, Ağdam Cümə 
məscidində tədqiqat işi aparılıb və 
mart ayından başlayaraq məscidin 
həm daxilində, həm çöl hissəsində 
təmir-bərpa işlərinə start veriləcək. 

Azad edilmiş torpaqlar-
da hazırda 8 məscidin əsaslı 
təmiri, bərpası və tikintisinin 
icrası nəzərdə tutulur. Bütün 

bu istiqamətlər üzrə artıq işlər 
gedir. Ağdam Cümə məscidi, 
Şuşada Yuxarı Gövhərağa, Aşağı 
Gövhərağa, Saatlı məscidləri 
əsaslı təmir edilir. Şuşa şəhərində 
yeni məscid inşa olunur. Zəngilan 
şəhəri, Hadrut və Daşaltıda 
məscidlərin yenidən qurulması 
və tikintisi də uğurla reallaşdırı-
lır. Bütün bu işləri Heydər Əliyev 
Fondu öz imkanları hesabına 
görür. Bu, fondun Azərbaycanın 
milli-mənəvi dəyərlərinin qorunma-
sına növbəti töhfəsidir. Prezident 
İlham Əliyevin çıxışında bu barədə 
dedikləri xüsusi diqqət çəkir: “Bu, 
bizim borcumuzdur. Bunu biz 
edirik. Vətən qarşısında bu borcu 
şərəflə yerinə yetiririk. Necə ki, 
Vətən müharibəsində Azərbaycan 
xalqı tarixi ədaləti bərpa etdi, 
düşməni doğma torpaqlarımız-
dan qovdu. Beləliklə, Azərbaycan 
ərazi bütövlüyünü bərpa etdi. Mən 
müharibədən sonra Ağdama 3-cü 
dəfədir ki, səfər edirəm. Hər dəfə 
buraya gələndə ürəyim ağrıyır. 

Çünki Ağdamda bir dənə də olsun 
salamat bina yoxdur. Təkcə bu 
yarıdağılmış məsciddir ki, onun 
da dam örtüyü zədələnmişdir. Bu 
məscid ermənilər tərəfindən təhqir 
edilib, burada inəklər, donuzlar 
saxlanılıb”. 

İşğal dövründə erməni faşizmi 
Qarabağ və Şərqi Zəngəzurda, 
eləcə də Ağdamda genişmiq-
yası vəhşiliklər törədib. Şəhər 
Ermənistan silahlı qüvvələrinin 
işğalı altında olduğu zaman 
erməni faşistləri şəhərin İmarət 
qəbiristanlığında Qarabağın 
sonuncu hakimi Mehdiqulu xan 
Cavanşirin qızı görkəmli şairə Xur-
şidbanu Natəvanın məqbərəsinə 
qarşı vəhşilik əməlləri törədiblər, 
onun dəfn edildiyi məzar tamamilə 
dağıdılıb, sümükləri qəbrindən çı-
xarılaraq aparılıb. Yeri gəlmişkən, 
xatırladaq ki, Qarabağ xanlığının 
əsasını qoyan Pənahəli xanın 
Ağdamdakı sarayı da vandalizmə 
məruz qalıb. Tövlə kimi istifadə 
edilən həmin sarayda inək və 
donuz saxlanılıb. Erməni bar-
barları, həmçinin İbrahimxəlil 
xanın türbəsini də məhv ediblər. 
Ermənilər xislətlərinə uyğun ola-
raq, Ağdamdakı Şəhidlər xiyaba-
nındakı qəbirlərin əksəriyyətini 
qarət məqsədilə qazaraq dağı-
dıblar. Bununla yanaşı, Şahbulaq 
qalasını erməniləşdirməyə çalış-
salar da, buna nail ola bilməyiblər. 
Cümə məscidində isə mal-qara 

və donuz saxlamaqla, İslam dinini 
təhqir ediblər. 

Ermənilərin yaşayış 
məntəqələrimizə, maddi-mədəni 
abidələrimizə düşmən münasibəti, 
insanlıqla bir araya sığmayan 
vəhşi əməlləri təkcə Ağdam şəhəri 
ilə bitmir. İşğalçı Dağlıq Qarabağ 
və ətraf rayonların demək olar ki, 
hər qarışını xarabalığa çevirib, 
təbii sərvətlərimizi talan edib, 
maddi-mədəni irsimizi dağı-
dıb, hətta təhqir etməkdən belə 
çəkinməyib. 

Əslində, beynəlxalq kon-
vensiyalarda bəşəri cinayət 
kimi qiymətləndirilən bu əməllər 
bütün dünya mədəniyyətinə qarşı 
təcavüzdür. Çünki talan və məhv 
edilən dəyərlər nəinki ölkəmizin, 
həm də bütün dünya siviliza-
siyasının misilsiz mədəniyyət 
nümunələridir. 

Vaqif BAYRAMOV,  
“Xalq qəzeti”

Azad olunmuş ərazilərdə yeni iş yerlərinin 
yaradılması prioritet vəzifələrdəndir  

– Qeyd etməliyik ki, Azərbaycan 
əraziləri Ermənistanın 30 illik işğalından 
azad olunandan sonra dövlətimizin baş-
çısı dağıdılmış rayon və kəndlərimizin 
qayğısı ilə məşğuldur. Bu məqsədlə, 
cənab Prezident mütəmadi olaraq azad 
olunmuş rayonlara gedir, yeni infrastruk-
tur və obyektlərin açılışında iştira edir. 
Bu dəfə Ağdam və Ağcabədi rayonlarına 
səfər də çox zəngin oldu. Prezident və 
birinci xanım “Azərenerji” Açıq Səhmdar 
Cəmiyyətinin 110/35/10 kV-luq “Ağ-
dam-1” və “Ağdam-2” elektrik yarımstan-
siyalarının, “Qarabağ” Regional Elektrik 
Şəbəkəsinin Rəqəmsal İdarəetmə 
Mərkəzinin açılışlarında, Ağdam Sənaye 
Parkında fəaliyyət göstərəcək alternativ 
və bərpa olunan enerji mənbələri ilə 
qidalanan işıq dirəklərinin, digər qurğu-
ların və xalça istehsalı müəssisələrinin, 
“Park Forest Otel Ağdam” mehmanxana-
sının, 209 mənzildən ibarət yeni yaşayış 
kompleksinin, 210 çarpayılıq Ağdam Ra-
yon Mərkəzi Xəstəxanasının təməllərini 
qoydular.

Regionlara səfər zamanı dini 
abidələrimizin bərpasına xüsusi diqqət 
yetirən Prezident İlham Əliyev Heydər 
Əliyev Fondu tərəfindən Ağdam Cümə 
məscidində bərpa-restavrasiya işlərinin 
gedişi ilə, Qarabağ iqtisadi rayonuna da-
xil olan işğaldan azad edilmiş ərazilərdə 
Azərbaycan Respublikası Prezidentinin 
xüsusi nümayəndəliyinin qərargahında 
yaradılan şəraitlə, “Ağcabədi taxıl 
Aqropark”da yaradılan şəraitlə tanış 
oldular. Qarabağ xanlarının türbələri və 
yaşayış evi – İmarət kompleksi ziyarət 
olundu. 

Fevralın 13-də Prezident İlham 
Əliyev yenidən qurulan 110/35/10 kilo-
voltluq “Ağcabədi” yarımstansiyasının,  
Daxili İşlər Nazirliyi Daxili Qoşunlarının 
Ağcabədi rayonunda yeni inşa olunan 
hərbi şəhərciyinin, Avşar–Salmanbəyli–
Aşağı Avşar–Xocavənd avtomobil yolu-
nun və c. obyektlərin açılışında iştirak 
etdi. 

Səfər çərçivəsində etdiyi çıxışlarda 
Prezident Ermənistanla münasibət, 
eləcə də iki ölkə arasında sülh 

müqaviləsi məsələsinə də toxunub. 
Ali Baş Komandan deyib: “Otuz il 
ərzində məqsədyönlü şəkildə bütün 
şəhərlərimiz, kəndlərimiz, məscidlərimiz, 
qəbiristanlıqlarımız ermənilər tərəfindən 
dağıdılıb. İmarət ermənilər tərəfindən da-
ğıdılıb, təhqir edilib. İndi bəziləri gələcək 
barışıq haqqında danışırlar. Əlbəttə 
ki, Ermənistan–Azərbaycan arasında 
sülh müqaviləsi olmalıdır. Beynəlxalq 

 hüququn norma və prinsipləri əsasında 
qarşılıqlı surətdə ölkələrin ərazi bü-
tövlüyünü tanımaq şərtilə bu sülh 
müqaviləsi imzalanmalıdır. Mən də onu 
demişəm. Ancaq heç vaxt Azərbaycan 
xalqı bu vəhşiliyi unutmamalıdır. Heç 
kim bu vəhşiliyi unutmamalıdır. Əminəm 
ki, bizim bu gün gördüyümüz işlər, o 
cümlədən, ordu quruculuğu sahəsində 
gördüyümüz işlər Azərbaycanı daha da 
gücləndirəcək və Ermənistanda baş qal-
dıran revanşist qüvvələrə cavab olacaq. 
Biz öz torpağımızdayıq. Biz bu torpağa 
qan tökərək, şəhidlər verərək qayıtmışıq. 
Bu torpaqda möhkəm dayanmışıq və bu 
torpaqlarda əbədi yaşayacağıq”. 

Prezident, eyni zamanda, ölkəmizin 
iş adamlarını azad edilmiş ərazilərin 
bərpasında fəal iştirak etməyə səslədi: 
“Bu gün Ağdam şəhərində sənaye 
parkının ilk rezidentləri tərəfindən 
yaxın gələcəkdə istifadəyə veriləcək 
yeni müəssisələrin təməl daşı qoyul-
du. Sənaye parkının təməl daşını mən 
keçən dəfə Ağdamda qoymuşdum, 
Müstəqillik Günündə qoymuşdum. Bu 
gün isə artıq ilk müəssisələrin təməli qo-
yuldu. Artıq 5 rezident vardır və onlar işə 
başlayırlar. Beləliklə, 190 hektar ərazidə 

qurulacaq Ağdam Sənaye Parkının ilk 
müəssisələri artıq bu sahədə ilk addım-
larını atır. Bu, çox önəmli hadisədir. Ona 
görə ki, Ağdam şəhərinin gələcək inki-
şafı ilə bağlı planlarımızda, ilk növbədə, 
yaşayış binalarının inşası və iş yerlərinin 
açılması var. Çünki burada yaşayacaq 
ağdamlılar işlə təmin olunmalıdırlar. İş 
yerlərinin yaradılması ilə bağlı əlavə 
addımlar da atılacaq. Əminəm ki, yaxın 
gələcəkdə Ağdam Sənaye Parkında 

onlarla müəssisə işə başlayacaqdır. 
Azərbaycan iş adamlarına da mən bu 
gün burada – Ağdam Cümə məscidinin 
önündə çağırış edirəm ki, gəlsinlər həm 
Ağdama, həm də azad edilmiş bütün 
digər ərazilərə sərmayə qoysunlar, 
vəsait qoysunlar”. 

Söhbəti yazdı:  
Paşa ƏMİRCANOV,  

“Xalq qəzeti”

Azərbaycan Respublikasının Prezidenti İlham Əliyevin regionlara 
səfərləri son illərdə davamlı xarakter alıb. Bu səfərlər, eyni zamanda, 
həmişə məhsuldar olub, yeni-yeni obyektlərin açılışı, eləcə də 
təməllərinin qoyulması ilə yadda qalıb. Prezident İlham Əliyev və 
birinci xanım Mehriban Əliyevanın bu günlərdə Ağdam və Ağcabədi 
rayonlarına səfəri də istisna təşkil etmədi.  

Səfər barədə təəssüratlarını bölüşən iqtisadiyyat üzrə fəlsəfə 
doktoru Arzuman Muradlı bildirdi: 

